
Kortavelta innanlands jo kst í  maí  

Í maí varð viðsnúningur á neyslu landsmanna innanlands eftir samdrátt 

síðustu mánaða. Kortavelta í verslunum jókst um 3,3% milli ára miðað við fast 

verðlag. Erlendis dróst kortavelta Íslendinga hins vegar saman um 63,3%. 

Tilslakanir á samkomubanni og meiri bjartsýni 

Seðlabanki Íslands birti nýverið gögn um veltu 

innlendra greiðslukorta í maí. 1 Alls nam velta tengd 

verslun og þjónustu innanlands 72 mö.kr. og jókst 

um 3,3% milli ára miðað við fast verðlag, sem er 

talsverð breyting frá síðustu mánuðum þegar 

samkomubann stóð sem hæst og óvissa varðandi 

útbreiðslu Covid-19 var mikil. Þá mældist 

samdráttur upp á tæp 13% milli ára í apríl og 7% í 

mars.  

Staðan virðist hafa breyst nokkuð í maí þar sem 

landsmenn hafa fengið fleiri tækifæri til þess að 

kaupa vörur og þjónustu sem ekki voru jafn 

aðgengileg þegar samkomubann var í gildi. Bjartsýni 

hefur einnig aukist meðal landsmanna, en 

væntingavísitala Gallup, sem mælir viðhorf 

almennings til efnahags- og atvinnuástands hækkaði 

milli mánaða í maí eftir stöðuga lækkun frá 

áramótum og kann það meðal annars að 

endurspeglast í aukinni verslunargleði landsmanna. 

Netverslun stór hluti af kortaveltu erlendis frá 

Erlendis er staðan nokkuð óbreytt milli mánaða. 

Velta innlendra greiðslukorta í útlöndum nam 

tæplega 7 mö.kr. í maí, sem er 63,3% minni velta en 

í maí fyrir ári síðan miðað við fast gengi. Í 

aprílmánuði var veltan um 6 ma.kr. sem var 

samdráttur upp á 67% milli ára.  

Utanlandsferðir Íslendinga voru afar fáar í 

mánuðinum enda mörg landamæri lokuð. Gera má 

ráð fyrir því að velta erlendra greiðslukorta á síðustu 

mánuðum hafi nær eingöngu verið í formi 

netverslunar sem virðist vera nokkuð stór hluti af 

erlendri kortaveltu Íslendinga. Við sjáum að í apríl 

og maí á þessu ári eyddu Íslendingar á bilinu 6-7 

mö.kr. á mánuði erlendis, til samanburðar við 

                                                           
1 Í þessari greiningu er litið til allrar greiðslukortaveltu í verslun og þjónustu innanlands (önnur viðskipti en í banka) og erlendis 
er litið til allrar kortanotkunar. 

0

2

4

6

8

10

12

14

16

18

20

jan feb mar apr maí

Greiðslukortavelta erlendis

2020 2019

Velta raunvirt með vísitölu meðalgengis 
Heimild: Seðlabanki Íslands, Hagfræðideild Landsbankans  

ma.kr. á föstu gengi maímánaðar 2020

-80%

-60%

-40%

-20%

0%

20%

40%

60%

80%

2014 2015 2016 2017 2018 2019 2020

Greiðslukortavelta

Í verslun hérlendis Erlendis

Breyting milli ára

Mánaðarleg gögn. Greiðslukortavelta í verslun hérlendis 
raunvirt með VNV án húsnæðis. Velta erlendis raunvirt með 
vísitölu meðalgengis. Heimild: Seðlabanki Íslands, Hagstofa 
Íslands, Hagfræðideild Landsbankans



 

Hagsjá   18. júní 2020 

tæplega 19 ma.kr. á mánuði á sama tíma fyrir ári 

síðan, miðað við fast gengi. Það má því leiða að því 

líkur að allt að þriðjungur af kortaveltu Íslendinga 

erlendis sé í formi netverslunar.  

Útgjaldaliðir sem drógust saman í mars og apríl,  

jukust margir í maí 

Þegar litið er til greiðslukortaveltu eftir 

útgjaldaliðum sést að talsverður viðsnúningur varð í 

maí. Þeir útgjaldaliðir sem drógust saman í mars og 

apríl jukust margir allverulega þegar takmörkunum 

samkomubanns var aflétt. Kortavelta á snyrtistofum 

jókst t.a.m. um 77% milli ára miðað við fast verðlag, 

enda má vænta að margir hafa beðið óþreyjufullir 

eftir því að komast í klippingu eftir lokanir fyrri 

vikna.  

Íslendingar virtust einnig afar duglegir að ferðast 

um landið og gista á hótelum í maí en 

greiðslukortavelta Íslendinga á innlendum 

gististöðum jókst um 60% að raunvirði. Það virðist 

þó ekki vega nema að litlu leyti upp á móti því tapi 

sem varð vegna fækkunar ferðamanna, en 

samkvæmt bráðabirgðatölum Hagstofunnar fækkaði 

gistinóttum á hótelum alls um 86% milli ára í maí.  

Greiðslukortavelta í fataverslunum jókst um 18% 

milli ára í maí eftir samdrátt í mars og apríl og velta 

tengd menningar-, afþreyingar- og 

tómstundastarfsemi jókst einnig talsvert, eða um 

rúm 50% milli ára. Það má segja að lífið sé að miklu 

leyti að komast aftur í eðlilegt horf, þó það sé 

vissulega minna um utanlandsferðir og 

endurspeglast það í nær 90% samdrætti í kortaveltu 

vegna kaupa á skipulögðum ferðum og þjónustu 

ferðaskrifstofa.  

 

 

Innihald og form skjals þessa er unnið af starfsmönnum Hagfræðideildar Landsbankans hf. (hagfraedideild@landsbankinn.is) og 

byggist á aðgengilegum opinberum upplýsingum á þeim tíma sem greiningin var unnin. Mat á þeim upplýsingum endurspeglar 

skoðanir starfsmanna Hagfræðideildar Landsbankans á þeim degi þegar greiningin er dagsett, en þær geta breyst án fyrirvara.  

Landsbankinn hf. og starfsfólk hans taka ekki ábyrgð á viðskiptum sem byggð eru á þeim upplýsingum og skoðunum sem hér eru 

settar fram, enda eru þær ekki veittar sem persónuleg ráðgjöf fyrir einstök viðskipti.  

Bent skal á að Landsbankinn hf. getur á hverjum tíma haft beinna eða óbeinna hagsmuna að gæta, ýmist sjálfur, dótturfélög hans 

eða fyrir hönd viðskiptamanna, s.s. sem fjárfestir, lánardrottinn eða þjónustuaðili. Greiningar eru engu að síður unnar sjálfstætt af 

Hagfræðideild Landsbankans og innan Landsbankans eru í gildi reglur um aðskilnað starfssviða sem eru aðgengilegar á vef bankans. 

